
ᑎᓕᓯᔾᔪᑎᐅᔪᖅ ᑖᓐᓇ ᑲᑎᒪᔨᒃᑖᖁᔨᓪᓗᑎᒃ ᑖᒃᑯᓄᖓ ᖃᐅᔨᓇᓱᖕᓂᕐᒥᒃ ᐊᓯᐅᔨᔭᐅᓯᒪᔪᓄᑦ 

ᐃᓄᐊᖅᑕᐅᓯᒪᔪᓄᓪᓗ ᐃᓄᖕᓂᒃ ᐊᒻᒪᓗ ᐊᓯᖏᑦ ᓄᓇᖃᖅᑳᖅᑐᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ 
 
 

 ᐃᒪᐃᒻᒪᑦ ᖁᕝᕙᓯᓂᖅᓴᐅᒪᑕ ᑖᒃᑯᐊ ᐃᓄᐊᖅᑕᐅᓯᒪᔪᑦ ᐊᒻᒪᓗ ᐊᓯᐅᔨᔭᐅᓯᒪᔪᑦ ᐃᓄᐃᑦ ᐊᒻᒪᓗ ᐊᓯᖏᑦ 
ᓄᓇᖃᖅᑳᖅᓯᒪᔪᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ ᑲᓇᑕᒥ ᑖᓐᓇ ᐱᓕᕆᐊᖑᐃᓐᓇᖅᑐᑦ ᓄᓇᕐᔪᐊᓂ 
ᐊᑲᐅᙱᓕᐅᕈᑎᔾᔪᐊᖑᔪᖅ ᑖᓐᓇᓗ ᓄᖅᑲᖅᑎᔪᓐᓇᕐᓗᒍ; 
 

ᐊᒻᒪᓗ ᐃᒪᐃᒻᒪᑦ ᑖᓐᓇ ᑯᐃᓐ ᑭᒡᒐᖅᑐᐃᔨᖏᑦᑕ,  ᑖᒃᑯᐊ ᒪᓕᒐᓕᐅᖅᑎᓕᒫᑦ ᑲᑎᒪᔨᖏᑎᒍ P.C. 2016-0736-ᒥᒃ 
ᐋᒋᓯ 2, 2016-ᖑᑎᓪᓗᒍ, ᓴᖅᑭᑎᒃᓯᓚᐅᖅᑐᑦ ᓄᓇᕐᔪᐊᓂ ᖃᐅᔨᓇᓱᒃᑐᖃᕐᓂᐊᕐᓂᖓᓂᒃ ᐃᓄᐊᖅᑕᐅᓯᒪᔪᓄᑦ 
ᐊᓯᐅᔨᔭᐅᓯᒪᔪᓄᓪᓗ ᓄᓇᖃᖅᑳᖅᓯᒪᔪᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ, ᖃᐅᔨᓴᕐᓂᕆᔭᐅᔪᖅ ᓇᓗᓇᐃᖅᓯᕝᕕᐅᓂᐊᖅᐳᖅ 
ᖃᐅᔨᓴᕐᕕᐅᓗᓂᓗ ᐱᔾᔪᑕᐅᒐᔪᑉᐸᒃᑐᓂᒃ ᐋᓐᓂᖅᓯᕆᓂᕐᒥᒃ ᑕᒪᒃᑯᓄᖓ ᓄᓇᖃᖅᑳᖅᑐᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ 
ᑲᓇᑕᒥ ᖃᓄᐃᓕᐅᖁᔨᕝᕕᐅᓗᓂᓗ ᑲᔪᓯᓂᖃᑦᑎᐊᖅᑐᓄᑦ ᐱᓕᕆᐊᖑᓇᔭᖅᑐᓄᑦ; 
 

ᐊᒻᒪᓗ ᐃᒪᐃᒻᒪᑦ ᐊᑲᐅᙱᓕᐅᕈᑕᐅᔪᖅ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᓄᓇᖃᖅᑳᖅᑐᓄᑦ ᐊᕐᓇᓄᑦ 
ᓂᕕᐊᖅᓰᐊᓄᓪᓗ ᑖᒃᑯᐊ ᐱᔾᔪᑕᐅᒐᔪᑉᐸᒃᑐᓂᒃ ᓇᓪᓕᐊᒍᑐᐃᓐᓇᖅ ᐋᓐᓂᖅᓯᕆᓂᕐᒥᒃ, ᑖᓐᓇ 
ᖃᐃᔨᓇᓱᒃᑕᐅᓪᓚᕆᔭᕆᐊᓕᒃ ᐃᓱᒪᓕᐅᕈᑕᐅᓪᓗᓂ ᐃᓕᖅᑯᓯᓪᓚᕆᖏᓐᓂᑦ ᐊᒻᒪᓗ ᐱᓗᐊᕐᑐᒥ ᐃᓄᐃᑦ ᓄᓇᕗᒻᒥ; 
 

ᐊᒻᒪᓗ ᐃᒪᐃᒻᒪᑦ ᒐᕙᒪᒃᑯᑦ ᓄᓇᕗᒻᒥ ᑲᒪᑦᑎᐊᕋᓱᐊᕐᓂᐊᖅᑐᑦ ᑲᔪᓯᓂᖃᑦᑎᐊᖅᑐᓄᑦ ᐱᓕᕆᐊᖑᓇᔭᖅᑐᓄᑦ 
ᑖᒃᑯᐊ ᓴᐳᔾᔭᐅᖁᓪᓗᒋᑦ ᐊᒻᒪᓗ ᐋᓐᓂᖅᑎᕆᒍᓃᕐᓗᑎᒃ ᐃᓄᖕᓂᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᓄᑦ 
ᓂᕕᐊᖅᓰᐊᓄᓪᓗ ᓄᓇᕗᒻᒥ; 

 
ᐊᒻᒪᓗ ᐃᒪᐃᒻᒪᑦ ᒐᕙᒪᒃᑯᑦ ᓄᓇᕗᒻᒥ ᐃᑲᔪᖅᑐᐃᐸᑕ ᑖᒃᑯᓂᖓ ᖃᐅᔨᓇᓱᕐᓂᕐᒧᑦ ᑖᒃᑯᐊ ᐊᒃᓱᕈᕐᓇᖅᑐᓄᑦ-

ᑐᓴᐅᒪᑦᑎᐊᖅᑎᑕᐅᓗᓂ, ᐃᓚᓕᐅᔾᔨᔪᑦ ᑖᒃᑯᐊ ᓇᖕᒥᓂᒃ ᐊᑐᓐᓂᕆᓚᐅᖅᑕᖏᑦ ᐊᒻᒪᓗ  ᐃᓱᒪᓕᐅᕈᑎᐅᔪᐃᑦ, 
ᐃᓕᖅᑯᓯᒥᓂᒃ ᓈᒻᒪᓴᓕᕐᓗᓂ, ᐊᒻᒪᓗ ᓯᕗᓂᐊᒍ ᑐᑭᓯᐅᒪᖃᑎᒌᒍᓐᓇᖅᓯᓗᑎᒃ ᐊᒻᒪᓗ ᖃᐅᔨᒪᓇᓱᐊᕐᓗᑕ 
ᐋᓐᓂᖅᑎᕆᕙᑦᑐᓂ ᐃᓄᖕᓂᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᑐᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ; 
 

ᐊᒻᒪᓗ ᐃᒪᐃᒻᒪᑦ ᒐᕙᒪᒃᑯᑦ ᓄᓇᕗᒻᒥ ᐃᑲᔪᖅᑐᐃᐸᑕ ᑖᒃᑯᓂᖓ ᖃᐅᔨᓇᓱᕐᓂᕐᒧᑦ ᐅᑯᐊ ᐱᖃᓯᐅᑎᔪᑦ, 
ᖁᕝᕙᓯᓐᓂᖅᐹᖓᓐᓄᑦ, ᐊᑲᕆᔮᒃᓯᐊᕋᑎ ᐊᐅᓚᓂᖏᑦ ᑖᒃᑯᐊ ᑲᑎᖅᓱᐃᓗᒋᑦ ᐊᒻᒪᓗ ᐅᓂᒃᑳᓕᐅᖅᑐᖃᖅᑎᓪᓗᒍ 
ᐱᓕᕆᐊᖑᓯᒪᔪᓂ ᑖᑦᓱᒪ ᐃᓕᓐᓂᐊᖅᓯᒪᔪᒧᑦ ᐊᒃᓱᕈᕐᓇᖅᑐᓄᑦ-ᑐᓴᐅᒪᑦᑎᐊᖅᑎᑕᐅᓗᓂ ᐃᓄᖕᓂᒃ;    
 

ᐊᒻᒪᓗ ᐃᒪᐃᒻᒪᑦ ᒐᕙᒪᒃᑯᑦ ᑲᓇᑕᒥ ᐊᑭᓕᒃᓱᐃᔪᓐᓇᓕᖅᑐᑦ ᐃᓘᓐᓇᖏᓐᓂᑦ ᐋᑭᓖᔭᕆᐊᓕᖕᓂᒃ ᑐᕌᖓᔪᓄᑦ 
ᑖᒃᑯᓄᖓ ᐊᐅᓚᓂᖏᓐᓄᑦ ᑲᑎᒪᔩᑦ ᑎᒃᑯᐊᖅᑕᐅᔪᑦ ᖃᐅᔨᓇᓱᒃᑎᒃᓴᐅᔪᓄᑦ, ᐱᖃᓯᐅᑎᔪᑦ ᐊᑭᓕᒃᓱᐃᓗᑎᒃ ᐊᒻᒪᓗ 
ᐊᑭᓖᓪᓗᑎᒃ ᐊᑭᓖᔭᕆᐊᓕᖕᓂᑦ ᑖᒃᑯᓄᖓ ᑲᑎᒪᔨᐅᔪᓄᑦ, ᐸᐃᐹᓄᑦ ᐊᒻᒪᓗ ᖃᐅᔨᒋᐊᕈᓐᓇᐅᑎᓂᒃ, ᖃᐅᔨᓴᖅᑎᒻᒪᕆᒻᒧᑦ 
ᐊᒻᒪᓗ ᖃᖓᑦᑕᐅᑎᖏᓐᓄᑦ ᐊᒻᒪᓗ ᐃᑲᔪᖅᑕᐅᒍᑎᓂᒃ ᐃᓄᖕᓄᑦ ᑖᒃᑯᐊ ᐊᑦᑐᖅᑕᐅᓯᒪᔪᓂ ᐋᓐᓂᖅᑎᕆᔭᐅᓂᕐᒧᑦ ᐊᒻᒪᓗ 
ᐊᓯᖏᑦ ᐃᓄᐃᑦ ᑖᒃᑯᐊ ᖃᐅᔨᓴᖅᑕᐅᓯᒪᔪᑦ ᑖᒃᑯᓄᖓ ᐊᒻᒪᓗ ᐃᓚᒋᔭᐅᔪᒥᓃᑦ ᓯᕗᓂᐊᒍ ᖃᐅᔨᓇᓱᒃᑐᖃᖅᑎᓪᓗᒍ;  
 

ᐊᒻᒪᓗ ᐃᒪᐃᒻᒪᑦ ᒥᓂᔅᑕ ᒪᓕᒐᓕᕆᔨᒃᑯᓐᓄᑦ ᐃᓱᒪᒋᓴᕆᐊᖃᕐᓂᕈᓂᐅ ᐊᒻᒪᓗ ᑕᖅᑲᑯᓄᖓ ᐃᓱᒫᓘᑎᐅᔪᑦ 
ᑕᐃᑲᓂ ᓄᓇᓕᐸᐅᔭᕐᓂᒃ ᖃᐅᔨᓴᖅᑎᐅᔪᑦ ᑖᑯᐊ ᑲᑎᖓᖃᑎᒌᕐᓕᕐᓗᑎᒃ ᑲᓇᑕᓕᒫᒧᑦ ᖃᐅᔨᓇᓱᕐᓂᕐᒧᑦ ᑖᒃᑯᐊ 
ᐃᖅᑲᓱᕐᓗᒋᑦ ᐱᓕᕆᐊᖑᔪᑦ ᐃᓕᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᓄᓇᕗᒻᒥ; 
 
 ᒥᓂᔅᑕ ᒪᓕᒐᓕᕆᔨᒃᑯᓐᓄᑦ, ᐃᓚᖓᑎᒍ 2, 3-ᒥᒃ ᐊᒻᒪᓗ 10-ᒥᒃ ᑕᐃᑲᓂ ᑕᖅᑲᑯᓂᖓ 
ᖃᐅᔨᓇᓱᒃᑐᖃᕐᓂᐊᕐᓂᖓᓂᒃ ᐱᖁᔭᖅ ᐊᒻᒪᓗ ᐃᑲᔫᑎᐅᔪᓕᒫᑦ ᐱᔪᓐᓇᐅᑎᖏᓐᓂᒃ, ᑎᓕᓯᔾᔪᑏᑦ ᒪᓕᓪᓗᒋᑦ; 
 



ᑎᓕᓯᔾᔪᑎᐅᔪᖅ ᑖᓐᓇ ᑲᑎᒪᔨᒃᑖᖁᔨᓪᓗᑎᒃ ᑖᒃᑯᓄᖓ ᖃᐅᔨᓇᓱᖕᓂᕐᒥᒃ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᐃᓄᖕᓂᒃ ᐊᒻᒪᓗ 
ᐊᓯᖏᑦ ᓄᓇᖃᖅᑳᖅᑐᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ 

 2 R-015-2016 

1. ᑲᑎᒪᔩᑦ ᐱᒋᐊᖅᑎᒃᓯᓗᑎᒃ ᐱᒋᐊᕐᓂᖃᕐᓗᓂ ᓯᕗᓂᐊᒍ ᓯᑎᐱᕆ 1, 2016−ᒥᒃ ᐊᒻᒪᓗ ᐅᓪᓗᖓᑕ ᐃᓗᓕᖏᑦ 
ᑎᑎᕋᖅᑕᐅᔪᑦ ᑕᐃᑯᙵ ᐊᑎᓕᐅᕐᕕᖕᒧᑦ ᒪᓕᒐᕋᓛᓄᑦ, ᐊᒻᒪᓗ ᐃᓱᓕᒃᕕᖃᕐᓗᓂ ᑎᓯᐱᕆ 31, 2018-ᒥᒃ. 
2. ᑐᑭᓕᕇᑦᑐᑦ ᐃᓄᐃᒃ ᑎᒃᑯᐊᖅᑕᐅᔪᑦ ᑲᑎᒪᔨᖑᑐᑎᒃ ᑖᓐᓇ ᑐᕌᖓᓪᓗᓂᒃ ᐃᓚᖓᓂ 1−ᒥᒃ: 

(a) ᒥᐊᕆᔭᓐ ᕆ. ᕕᓗ ᓄᓇᖓᑦ ᕗᐊᑦ ᑯᖁᐃᑦᓚᒻ, ᕕᑎᔅ ᑲᓚᒻᐱᔭᒥ; 
(b) ᒥᐃᓯᐅ ᑕᐃᓇ ᐋᑕᑦᑎ ᑕᐃᑲᓂ ᒥᓕᐅᑕᓇᒻ, ᑯᐸᐃᒻᒥ; 
(c) ᐃ. ᖃᔭᖅ ᕋᕕᓐᓴᓐ ᐋᑐᕚᒥ, ᐋᑎᐅᕆᔪ; 
(d) ᒥᐊᓕᔭᓐ ᐳᐃᑐᐃᔅ ᓴᔅᑲᑑᓐ, ᓴᔅᑳᓐᓱᕙᓐ; 
(e) ᕗᐊᐃᐊᓐ ᐃᐅᕝᓴᓐ ᑐᕌᓐᑐᒥ, ᐋᑎᐅᕆᔪ; 

 
3. (1) ᑲᑎᒪᔩᑦ ᐱᓕᕆᐊᖃᕐᓂᐊᖅᑐᑦ ᓄᓇᓕᐸᐅᔭᕐᓂᒃ ᖃᐅᔨᓴᕐᓂᕐᒧᑦ ᐃᓚᖃᕐᓗᑎᒃ ᐊᒻᒪᓗ 
ᓇᓗᓇᐃᒃᑯᑕᕆᓂᐊᖅᑕᖓ ᑲᓇᑕᓕᒫᒧᑦ ᖃᐅᔨᓇᓱᕐᓂᕐᒧᑦ ᑖᒃᑯᓄᖓ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ 
ᓄᓇᖃᖅᑳᖅᑐᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ, ᐊᒻᒪᓗ ᐃᑲᔪᖅᑐᓗᒋᑦ ᑖᒃᑯᐊ ᒪᓕᒃᑕᐅᔭᕆᐊᓖᑦ ᑕᐃᑲᙵ ᑲᓇᑕᓕᒫᒧᑦ 
ᖃᐅᔨᓇᓱᕐᓂᕐᒧᑦ ᐃᖅᑲᓱᕐᓗᒋᑦ ᐱᓕᕆᐊᖑᔪᑦ ᐃᓕᐊᓂ ᒪᓕᒐᐃᑦ ᐃᓗᐊᓂ ᐊᐅᓚᑕᐅᔪᓐᓇᖅᑐᑦ ᓄᓇᕗᒻᒥ; 
 
 (2) ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᐱᓕᕆᔪᖃᖅᑎᓪᓗᒍ ᐃᓚᖓᑎᒍ ᐊᐅᓚᑦᓯᔨᐅᓂᕐᒧᑦ ᑎᓕᓯᔾᔪᑎᒃᑯᑦ, ᑲᑎᒪᔩᑦ 
ᒪᓕᒃᓴᕆᐊᓖᑦ ᑕᖅᑲᑯᓂᖓ ᖃᐅᔨᓇᓱᒃᑐᖃᕐᓂᐊᕐᓂᖓᓂᒃ ᐱᖁᔭᖅ. 
 
4. ᑲᑎᒪᔩᑦ ᐃᒪᐃᓕᕆᐊᖃᖅᑐᑦ: 

(a) ᖃᐅᔨᓇᓱᕐᓗᑎᒃ ᐊᒻᒪᓗ ᐅᓂᒃᑳᓕᐅᔭᕆᐊᓖᑦ ᐅᑯᐋ ᒪᓕᓪᓗᒋᑦ: 
(i) ᐱᔾᔪᑕᐅᒐᔪᑉᐸᒃᑐᓂᒃ ᐃᓘᓐᓇᖏᓐᓂᑦ ᓇᓪᓕᐊᒍᑐᐃᓐᓇᖅ ᐋᓐᓂᖅᓯᕆᓂᕐᒥᒃ − 

ᐱᖃᓯᐅᑎᔪᑦ ᖁᓄᔪᓐᓂᐊᕐᓂᖅ − ᑐᕌᖓᔪᑦ ᐃᓄᖕᓄᑦ ᐊᒻᒪᓗ ᐊᓯᖏᑦ 
ᓄᓇᖃᖅᑳᖅᓯᒪᔪᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ ᓄᓇᕗᒻᒥ, ᐱᖃᓯᐅᑎᔪᑦ 
ᐃᓄᓕᕆᓂᐅᔪᑦ, ᑮᓇᐅᔭᖅᑖᕈᑎᐅᔪᑦ, ᐃᓕᖅᑯᓯᒃᑯᑎᒍ, ᐃᓕᓴᕆᔭᐅᓯᒪᔪᐃᑦ ᐊᒻᒪᓗ 
ᐃᓕᖅᑯᓯᑐᖃᐃᑦ ᑐᕌᖓᓪᓗᓂ ᐋᓐᓂᖅᑎᕆᓂᕐᒧᑦ ᐊᒻᒪᓗ ᐱᓗᐊᕐᑐᒥ 
ᖃᐅᔨᒪᙱᓐᓂᖏᑦ ᐃᓄᐃᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ 
ᓄᓇᕗᒻᒥ, ᐊᒻᒪᓗ 

(ii) ᐃᓕᓴᕆᔭᐅᓯᒪᔪᑦ ᐊᑐᐊᒐᐃᑦ ᐊᒻᒪᓗ ᐱᓕᕆᕙᑦᑐᑦ ᐊᑐᓕᖅᑎᑕᐅᓯᒪᓂᖏᑦ ᑖᓐᓇ 
ᑭᐅᓪᓗᓂ ᐋᓐᓂᖅᑎᕆᓂᕐᒧᑦ ᐊᑐᖅᑕᐅᓯᒪᔪᑦ ᐃᓄᖕᓄᑦ ᐊᒻᒪᓗ ᓄᓇᖃᖅᑳᖅᓯᒪᔪᑦ 
ᐊᕐᓇᓄᑦ ᓂᕕᐊᖅᓰᐊᓄᓪᓗ ᓄᓇᕗᒻᒥ, ᐱᖃᓯᐅᑎᔪᑦ ᑖᒃᑯᐊ ᑭᓇᐅᓂᕐᒥᓄᑦ ᐊᒻᒪᓗ 
ᖃᐅᔨᓴᖅᑐᑦ ᐱᓕᕆᔪᐃᑦ ᐊᐅᓚᓂᕆᔭᖏᑦ ᐋᓐᓂᖅᑎᕆᖏᓂᖅᓴᐅᓕᖅᑐᑦ ᐊᒻᒪᓗ 
ᓴᐳᔾᔭᐅᓂᖅᓴᐅᓕᖅᑐᑎᒃ; 

(b) ᐋᖅᑭᒃᓱᐃᓗᑎᒃ ᐊᑐᓕᖁᔭᐅᔪᓂ ᑖᒃᑯᐊ ᒪᓕᓪᓗᒋᑦ: 
(i) ᐊᑕᓐᓂᐊᖅᑐᒥ ᐊᒻᒪᓗ ᐱᓕᕆᐊᖑᑦᓯᐊᓗᓂ ᐊᑐᖅᑕᐅᓗᑎᒃ ᑖᒃᑯᐊ ᓅᑕᐅᔪᓐᓇᖅᑐᑦ 

ᐱᔾᔪᑕᐅᒐᔪᑉᐸᒃᑐᓂᒃ ᐋᓐᓂᖅᓯᕆᓂᕐᒥᒃ ᓴᐳᔾᔭᐅᓂᖅᓴᐅᓕᖅᑐᑎᒃ ᐃᓄᐃᑦ ᐊᒻᒪᓗ 
ᐊᓯᖏᑦ ᓄᓇᖃᖅᑳᖅᓯᒪᔪᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ ᓄᓇᕗᒻᒥ; 

(ii) ᓂᖅᓱᕈᓐᓇᖁᓪᓗᑕ ᐊᒻᒪᓗ ᐃᓱᒪᒋᔭᐅᔪᑦ ᑖᒃᑯᐊ ᐊᓯᐅᔨᔭᐅᓯᒪᔪᓄᑦ 
ᐃᓄᐊᖅᑕᐅᓯᒪᔪᓄᓪᓗ ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᑐᓄᑦ ᐊᕐᓇᓄᑦ 
ᓂᕕᐊᖅᓰᐊᓄᓪᓗ ᓄᓇᕗᒻᒥ; 

(c) ᐅᖃᐅᓯᑦᓴᐅᖏ ᓇᓪᓕᐊᒍᑐᐃᓐᓇᖅ ᐊᓂᒍᖅᑎᓪᓗᒍ ᐅᕝᕙᓘᓃᑦ ᐊᑐᓕᖅᑕᐅᔪᑦ ᐱᔾᔪᑎᒋᓗᒍ 
ᑖᒃᑯᐊ ᐃᓄᖕᓄᑦ ᐅᕝᕙᓘᓃᑦ ᐱᓂᕐᓗᖅᑐᐃᑦ ᐸᓯᔭᐅᔪᓐᓇᕐᓂᖏᓐᓄᑦ ᓇᓪᓕᐊᒍᑐᐃᓐᓇᖅ ᐃᓄᒃ 
ᐅᕝᕙᓘᓃᑦ ᑎᒥᖁᑎᐅᔪᓄᑦ, ᐱᖃᓯᐅᑎᔪᖅ ᓇᓪᓕᐊᓂ ᐅᓂᒃᑲᐅᓯᐅᓯᒪᔪᖅ ᐃᓚᖓᓂ ᑕᐃᑲᓂ 
ᖃᐅᔨᓇᓱᒃᑐᖃᖅᑎᓪᓗᒍ. 

 
5. ᑲᑎᒪᔩᑦ ᐊᖏᕈᓐᓇᖅᑐᑦ ᓇᓪᓕᐊᒍᑐᐃᓐᓇᖅ ᐱᓕᕆᐊᖑᔪᓂ ᑖᒃᑯᐊ ᐃᓱᒪᒋᓪᓗᓂᐅ ᐊᑑᑎᖃᕈᓐᓇᕐᓂᖏᓐᓄᑦ 
ᓇᓗᓇᐃᖅᑕᐅᓯᒪᔪᑦ 
 
 
 
 
 



ᑎᓕᓯᔾᔪᑎᐅᔪᖅ ᑖᓐᓇ ᑲᑎᒪᔨᒃᑖᖁᔨᓪᓗᑎᒃ ᑖᒃᑯᓄᖓ ᖃᐅᔨᓇᓱᖕᓂᕐᒥᒃ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ ᐃᓄᖕᓂᒃ ᐊᒻᒪᓗ 
ᐊᓯᖏᑦ ᓄᓇᖃᖅᑳᖅᑐᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ 

6. ᑲᑎᒪᔩᑦ ᐃᓚᐅᑎᒃᓯᓗᑎᒃ ᑮᓇᐅᔭᓕᕆᔨᖕᓂᒃ, ᐸᕐᓇᐃᔩᑦ, ᑐᑭᖏᓐᓂᒃ ᐅᖃᐅᔾᔨᒋᐊᖅᑏᑦ ᐅᕝᕙᓘᓃᑦ ᐊᓯᖏᑦ 
ᖃᐅᔨᒪᔨᒻᒪᕇᑦ, ᐸᐃᐹᓕᕆᔩᑦ, ᐅᓂᒃᑳᓕᐅᖅᑏᑦ ᐊᒻᒪᓗ ᐃᑲᔪᖅᑎᖏᑦ ᑖᒃᑯᐊ ᑲᑎᒪᔩᑦ ᐃᓱᒪᒋᔭᖏᓐᓂᒃ ᐅᕝᕙᓘᓃᑦ 
ᐅᖃᐅᓰᑦ ᐃᑲᔫᑎᐅᓂᐊᖅᑐᑦ ᐊᒻᒪᓗ ᐃᑲᔪᖅᑕᐅᓗᑎᒃ ᑲᑎᒪᔩᑦ ᖃᐅᔨᓴᕐᓂᕐᒧᑦ, ᐱᖃᓯᐅᑎᔪᑦ ᑭᓯᐊᓂ ᑭᒡᓕᖃᖏᑐᑦ ᑖᒃᑯᐊ: 

(a) ᐃᓐᓇᑐᖃᕐᓄᑦ, ᒪᒃᑯᒃᑐᐃᑦ, ᐃᓚᒌᓄᑦ ᑖᒃᑯᓄᖓ ᐊᓯᐅᔨᔭᐅᓯᒪᔪᓄᑦ ᐃᓄᐊᖅᑕᐅᓯᒪᔪᓄᓪᓗ 
ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᑐᓄᑦ ᐊᕐᓇᓄᑦ ᓂᕕᐊᖅᓰᐊᓄᓪᓗ, ᐃᓚᒌᑦ ᕿᒪᒃᑕᐅᓯᒪᔪᑦ 
ᐱᔾᔪᑎᒋᓗᒍ ᑖᒃᑯᐊ ᐋᓐᓂᕐᑎᖅᑕᐅᓯᒪᔪᑦ ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᑐᓄᑦ ᐊᕐᓇᓄᑦ 
ᓂᕕᐊᖅᓰᐊᓄᓪᓗ; 

(b) ᐃᓕᓐᓂᐊᕐᓂᖅ, ᐱᖃᓯᐅᑎᔪᑦ ᐃᓕᓐᓂᐊᖅᓯᒪᔪᑦ ᓇᓗᓇᐃᖅᑕᐅᔪᓂᑦ ᐃᓄᐃᑦ ᐃᓕᖁᓯᖏᑦ 
ᐊᒻᒪᓗ ᒪᓕᒐᕐᓄᒃ ᐃᓕᖅᑯᓰᑦ; 

(c) ᑭᒡᒐᖅᑐᐃᔪᑦ ᑲᓇᑕᓕᒫᒥ, ᓄᓇᓕᐸᐅᔭᕐᓄᑦ, ᐃᓄᐃᑦ ᐊᒻᒪᓗ ᐊᓯᖏᑦ ᓄᓇᖃᖅᑳᖅᑐᓄᑦ, 
ᓄᓇᓕᖏᓐᓂᒃ ᐅᕝᕙᓘᓃᑦ ᐊᕐᓇᐃᑦ ᐃᑲᔪᖅᑎᐅᖃᑎᒌᖏᓐᓄᑦ; 

(d) ᐊᒃᓱᕈᕐᓇᖅᑐᓄᑦ-ᑐᓴᐅᒪᑦᑎᐊᖅᑎᑕᐅᓗᓂ ᐊᒻᒪᓗ ᐃᓕᖅᑯᓯᒥᓂᒃ ᓈᒻᒪᓴᓕᕐᓗᓂ ᐃᓅᓯᓕᕆᔩᑦ; 
(e) ᒐᕙᒪᒃᑯᑦ ᐊᒻᒪᓗ ᒐᕙᒪᒃᑯᓐᓂᐅᖏ ᐋᓐᓂᖅᑕᐅᓯᒪᔪᑦ ᐊᐅᓚᑦᓯᔪᐃᑦ ᐊᑐᐃᓐᓇᐅᔪᓂ. 
 

 
7. ᑲᑎᒪᔩᑦ ᐃᓚᐅᑎᒃᓯᓗᑎᒃ ᐊᐅᓚᑦᓯᔪᓂ ᑖᒃᑯᓂᖓ ᐃᓅᓯᓕᕆᔩᑦ ᐃᑲᔪᖅᑕᐅᓗᑎᒃ ᑲᑎᒪᔩᑦ ᖃᐅᔨᓴᕐᓂᕐᒧᑦ.  
 
8. ᑐᑭᓯᐅᒪᓇᕐᓂᖅᓴᐅᓂᐊᕐᒪᑦ, ᑲᑎᒪᔩᑦ ᒪᓕᓪᓗᑎᒃ ᑖᒃᑯᓂᖓ ᐃᓕᓴᕆᔭᐅᓯᒪᔪᑦ ᐅᖃᐅᓰᑦ ᐱᖁᔭᖅ. 
 
9. ᑲᑎᒪᔩᑦ ᑐᓂᓯᓂᐊᖅᑐᑦ ᒥᓂᔅᑕᕐᒧᑦ ᑖᓱᒧᖓ ᑲᒪᒋᔭᓕᒃ ᒪᓕᒐᓕᕆᔨᒃᑯᓐᓄᑦ ᖃᓪᓗᓈᑦᑎᑐᖅ, ᐅᐃᕖᑎᖅ, ᐃᓄᑦᑎᑐ 
ᐊᒻᒪᓗ ᐃᓄᐃᓐᓇᖅᑐᓐ ᑖᒃᑯᐊ ᓇᕿᒃᑕᖅᑕᐅᓯᒪᔪᑦ ᐊᑐᐃᓐᓇᐅᓗᑎᒃ, ᐅᓂᒃᑳᓕᐊᖑᔪᑦ ᑐᓂᔭᐅᓯᒪᔪᑦ ᑯᐃᓐ 
ᑭᒡᒐᖅᑐᐃᔨᖓᓐᓄᑦ ᐱᔾᔪᑎᒋᓗᒍ ᑖᒃᑯᐊ ᒪᓕᒐᓕᐅᖅᑎᓕᒫᑦ ᑎᓕᓯᑦᔪᑎᒃᑯᑦ ᑲᑎᒪᔨᖏᑎᒍ P.C. 2016-0736-ᒥᒃ ᐋᒋᓯ 2, 
2016-ᖑᑎᓪᓗᒍ. 

